
Շուրջ երեք հարյուր տարի է անցել այն ժամանակից, երբ առաջին ան-
դամ գիտական շրջանառության մեջ մտցվեց Կիլիկյան հայկական դրամի վե-
րաբերյալ անդրանիկ տեղեկությունը'« Անցած ժամանակաշրջանում տարբեր 
երկրների հայ և օտար գիտնականները մանրամասն ուսումնասիրել են Կիլիկ-
յան հայկական պետության դրամագործության հետ առնչվող բազմաթիվ հար-
ցեր։ Համեմատաբար լավ են ուսումնասիրված Կիլիկյան թագավորների թո֊ 
զարկած դրամների տեսակները՝ իրենց տարբերակներով, ինչպես և՝ դրամա֊ 
կշռային սիստեմների, դրամահատարանների հարցը, դրամների անվանում-
ների ճշտումն ու բացահայտումը, անգամ՝ դրամների մետաղների տոկոսային 
հարաբերությունը և այլն։ Սակայն Կիլիկյան դրամների շրջանառության և 
տարածման հարցերը գրեթե դուրս են մնացել ուսումնասիրողների հետաքըր-
քըրությունների շրշանակներից և այդ իրողությունը ունի իր պատճառները։ 
Կիլիկիան ունենալով բարենպաստ աշխարհագրական դիրք, առևտրական ուղի-
ներով կապված է եղել շատ երկրների հետ։ Ահա թե ինչու պատմաբանները 
առավել ուշադրություն են դարձրել առևտրական ճանապարհների ուղղություն-
ների ճշտմանը, ապրանքափոխանակության, վաճառականների գործունեու-
թյան, գնացուցակների պարզաբանմանը։ • 

Ինչպես հայտնի է, դրամագործությունը Չիլիկի այի հայկական պետու-
թյունում դրված էր բարձր հիմքերի վրա։ նրա տասնչորս տիրակալները թո-
ղարկել են տարբեր արժենիշերի արծաթյա, պղնձյա և ոսկյա դրամներ, որոնք 
մեծ ընդունելություն ունեին միջազգային շուկայում։ Այնուամենայնիվ Կի-
լիկյան հայկական պետության դրամաշրջանառությունը, նրա տարածման շըր֊ 
ջան ակները դրամագետները ներկայացրել են ընդհանուր գծերով։ Այս տես֊ 
անկյունից բոլորովին պարզաբանված չեն Կիլիկյան հայկական պետության 
և Հայաստանի կապերը դրամագիտական տվյալներով։ Մինչև վերջերս դրա-
մագիտական գրականությունում այդ կապերի իրողությունը մերժվում էր։ 
Բացարձակապես ժխտվում էր նաև Կիլիկյան հայկական դրամների տարածու-
մը Անդրկովկասում։ Այսպես՝ Խ. Մուշեղյանը аԴրամական շրջանառության 
ծագումն ու զարգացումը Հայաստանում մ. թ. ա. V—մ. թ, XIV դդ.» հոդվա-
ծում, համառոտակի ներկայացնելով Կիլիկիայի դրամագործության պատմու-
թյոլնը, վերջում ավելացնում է. <rսակայն կարևոր է, որ Մայր Հայաստանում 
Չիլիկիատի հայկական պետության դրամները շրջանառության մեշ չեն եղել։ 
Հայաստանում և հարևան երկրներում կիլիկյան դրամներ կամ գանձեր չեն 
գտնվել։ Առևտուրը տարել է նրանց միջերկրական, փոքրասիական, սիրիական, 
բա լկան յան և իտալական շուկաները»2։ 

1 է,ՒլՒԿ1ա^1 հայկական դրամների մատենագիտական տվյալների մանրամասն տեղեկու-

թյունները տե՛ս Ջ- Պ տ ո ւ կ յ ա ն, Կիլիկյան Հայաստանի դրամները, Վիեննա, 1963։ 
2 «Հայ դրա մա գի տ ութ յան հանդես», 1977, հ. 3, Л? 1, էշ 3։ Նույն միտքը էս. Մ ուշեղյանը 

հայտնում է նաև իր մյուս աշխատություններում [տե՛ս ДеНеЖНОС О б р а щ е н и е В ЭНТИЧНОЙ И 

средневековой Армении по нумизматическим данным (V в.. до н. э.—XIV в. и. э.), 
Автореферат докторской диссертации, Ереван, 1975, с. 547» »Դրամական շրջանառու-
թյանը Հայաստանում մ. թ. ա. Տ ֊ ր դ ֊ մ . թ. 14-րդ դդ.» (Երևան, 1983) գրբում կիլիկյան հայկա-

կան դրամների վերաբերյալ գրում է միայն ռուսերեն ամփոփման մեշ՝ հայտնելով գրեթե նույն 

կարծիքը (էշ 262)։ 

Ալիշանը3, Հ. Մանանդյանը4, Գ. Միքայելյանը5 & ուրիշներ իրենց մե-
նագրություններում մանրամասն ավել են Կիլիկյան հայկական պետության և 
Հայաստանի միջև ունեցած առևտրական կապերի պատմությունը, ներկայաց-
րել առևտրական ճանապարհների ուղղությունները, Կիլիկիայից Հայաստան 
րերվող և Հայաստանից Կիլիկիա արտահանվող ապրանքների տեսակները և 
այլն։ Այնպես որ, տրամաբանորեն առևտրական այս բուռն կապերը լկին կա-
րող չուղեկցվել նաև դրամների փոխանակությամբ։ 

Հայաստանի պատմության պետական թանգարանի դրամագիտության 
բաժնում պահվում է Կիլիկյան հայկական դրամների բազմաբովանդակ ժո-
ղովածու, որի մեշ ընդգրկված են նաև Հայաստանի տարածքից հայտնաբեր-
ված դրամները։ Այս դրամները քանակով շատ չեն, սակայն որոշ չափով 
նպաստում են խնդրի պարզաբանումը որոշակիացնելու համար։ Բացի այդ, 
ներկայացվող նյութը հետագայում կօգնի առավել ուշադրություն դարձնելու 
հնագիտական շերտերից հայտնաբերված դրամների հավաքմանը ոչ միայն 
Սովետական Հայաստանից, այլև Անդրկովկասի տարածքից և նրա սահման-
ներից դուրս։ 

Ներկայացվող վեց դրամները գտնվել են պատմական Հայաստանի հինգ 
վայրերից՝ Անի, Ամբերդ, Մեծամոր, Մեղրի, Նախիջևան։ 

Դրամների նկարագրությունը6. 
1. Լևոն Ա. (1198—1219). արծաթյա դրամ, քաշը 2,87 գ., տր. 20 մմ.։ 

Գտնվել է Մեղրի քաղաքի տարածքից։ Հանձնվել կ Հայաստանի պատմության 
պետական թանգարան 1929 թ. օգոստոսի 2 5 ֊ ի ն (գույքամատյանի № 5310)։ 

Լ Շ Ի Ո Ն Բ Ա Գ Ա Ւ Г Р Հ Ա Յ 

Կ Ա Ր Ո Ղ Ո Ւ թ Բ Ն U U S O 

(Պտուկյան, Л? 621/ 

2. Հեթում I (1226—1270). պղինձ, դանգ, քաշը 4,90 գ., տր. 27 մմ.։ 
Գտնվել է Ամբերդի պեղումների ժամանակ 30-ական թվականների կեսերին 
(արշավախմբի ղեկավար՝ Հովսեփ Օրբելի)։ Դրամը Ամբերդի պեղումներից 
հայտնաբերված նյո ւթերի հետ, 1962 թ. Լենինգր ա դի պետական էրմիտաժից 
հանձնվել կ Հայաստանի պատմության պետական թանգարանին (գույքամատ-
յանի M 17917/45)։ 

Н ь р п ш թ Ա [ Գ ] Ա 1 Ո Ր ф з п з ] 

[ ձ ւ և ե Ա Լ ] [ Գ ] Ա Ղ Ա Գ Ն U [ I U ] 

(Պտուկյան, Л? 1296) 
3. Լևոն II (1270—1289). պղինձ, քարտեզ, քաշը 2,83 գ., տր. 21 մմ.տ< 

3 Ղ. Ալի շան, Սիսուան, Վենետիկ, 1885։ 

4 Հ. Մանանդյան, Հին Հայաստանի գլխավոր ճանապարհները, Երևան, 1930։ 
5 Г. Г. М н к а е л я н , История Киликмйского армянского государства, Ереван, 

1952. 
6 նկարագրությունները տրված են ըստ տիրակալների թողարկումների ժամանակագրու-

թյանւ 

^ Այստեղ և հետագայում դրամների համեմատական որոշումը տրված է ըստ Զ* Պտուկ-

յան ի կորպուսի հերթական համարի (տե՛ս Պտուկյան, նշվ. աշխ. ի 

8 Հայտնում ենք մեր շնորհակալությունը Մեծամորի հնագիտական արշավախմբի ղե-

կավար էմմա hi ան զադ յանին՝ դրամը այս հրատարակությանը տրամադրելու Ա հայտնաբեր-

ման պայմանների վերաբերյալ տեղեկություններ հայտ՛նելու համարէ 

Գտնվել է 1983 թ. Մեծ ամ ո րի պեղումների ժամանակ, բլրի ամենաբարձր գա-
գաթի միջնադարյան հատակին գտնվող թոնրի մոտ9։ Դրամը պահվում է Մե֊ 
ծա մ ո րի պատմահնագիտական թանգարանում։ Այն խիստ մաշված է, սակայն 
բավական հստակ երևում է առաջին երեսին պատկերված, դեպի ձախ շարժ-
վող, առյուծի ոճավորված պոչը և գրությունից հետ և յալը՝ [Լ]ԵԻՈՆ Բ՝Ա... 

Երկրորդ երեսի վրա ուրվագծվում են հավասարաթև խաչի հետքերը։ 
4. Հեթում II (1289—1306). պղինձ, քարտեզ, քաշը 3,70 գ., տր. 24 մմ.։ 
Գտնվել է Ամբերդի պեղումների ժամանակ։ Դրամը Լենինգրադի էրմի-

տաժից 1962 թ. հանձնվել է Հայաստանի պատմության պետական թանգարանին 
(գույքամատյանի MS 17917/46)։ 

Հ Շ Բ Ո Ւ Ս " 0 Ա Գ Ա | ( Ո Ր ] [ Հ Ա Յ Ո Յ ] 

ձ 1 Ն է , Ա [ Լ ) ք ի ] Գ Ա Ղ Ա Գ Ն Ւ Ս 1 Ս 

(Պտուկ յան, Л? 1589) 

5 . Լևոն V (1374—1375). պղինձ, փող, քաշը 0-70 գ., տր. 14 մմ.։ Գտնը֊ 
վել է Անիի պեղումների ժամանակ 1910 թ.։ Պահվում է Հայաստանի պատմու-
թյան պետական թանգարանում (պղնձյա գրամների գույքամատյանի № 5564)։ 

[ Լ Օ Ւ ] Ո Ն ^ Ա Գ Ա Ւ [ Ո Ր | ] 

Ա Ս ՜ Շ Ն Ա Յ Ն Հ Ա [ Յ Ո Յ ] 

(Պտուկյան, առաջին երեսը MS 2242, երկրորդը՝ MS 2243) 
Բացի վերը նկարագրված դրամներից Հայաստանի պատմության պետա-

կան թանգարանում պահվում է նաև Լևոն I օրոք դրվագված պղնձյա դրամ, 
դանգ, քաշը՝ 7,30 գ., տրամագիծը՝ 28 մմ.։ Գտնվել է 1911 թ. Նախիջևանի 
շրջանի Շահթախտ գյուղում։ 1939 թ. թանգարանին է նվիրել Պ. Մելիքյանը 
(գույքամատյանի MS 14523)։ 

Լ Օ Ւ Ո Ն Թ Ա Գ Ա Ւ Ո Ր հ Ա Յ Ի Ո Յ 

ձ 1 ՝ Ն Ե Ա Լ Ի Ք Ա Ղ Ա Ք Ս Ի Ս Ի 

(Պտուկյան, MS 718) 

Հետաքրքրական է նշել, որ դրամի վրա դրվագված փոքր ու մեծ խաչերի 
թևերը կետազարդ են։ 

Վերը նկարագրված դրամները գիտական շրջանառության մեջ են դրվում 
առաջին անգամ։ 

Կ ի լիկի այի հայկական պետության պատմական ընթացքը, վերելքի ու 
ծանր պահերի ժամանակահատվածներով, իր անմիջական արտացոլումն է 
գտել կիլիկյան դրամագործության և դրամաշրջանառության մեջ։ XIII դա-
րում Կիլիկյան հայկական պետության տնտեսական զարգացման համար 
ստեղծվեցին բարենպաստ պայմաններ։ Այդ ժամանակաշրջանում ուժեղացավ 
նաև Եվրոպայի ու Ասիայի երկրների հետ Կիլիկիայի ապրանքափոխանակու֊ 

9 Դրամը ուսումնասիրության համար մեզ տրամադրվեց 1984 թ. մայիսի 15-ին։ Այն 

իրենից ներկայացնում էր 3—4 մմ. հաստությամբ մետաղի կլորակ, որը ծածկված էր ժան-

զո,է և բավականին հաստ քայքայված շերտերով, Մաքրումը տևեց 15 օր, որից հետո հնա-

րավոր եղավ դրամը որոշել։ 

թյոլնը, հետևաբար անհամեմատ լայնացան Կիլիկյան հայկական դրամների 
շրջանառության սահմանները։ Այնպիսի առևտրաարդյո&աբերական կենտ-
րոններ, ինչպիսիք էին Այասը, Տարսոնը, Ադան ան և այլն, դարձան միջանցիկ 
առևտրի հ ան դո։ ցա կետ եր։ 

Քննարկվող դրամները գտնվել են ինչպես Հայկական ՍՍՀ տարածքից, 
այնպես էլ նրա մերձակա շրջաններից։ Այդ դրամներից միայն մեկն է արծաթ-
յա, մնացածը տարբեր արժենիշերի պդնձյա միավորներ են՝ դանգ, քարտեզ, 
փող։ Սակայն Հայաստանում տարածված Կիլիկյան արծաթյա ու պղնձյա 
դրամների տոկոսային հարաբերությունների մասին խոսել ներկայիս տվյալ-
ներով հնարավոր չէ, քանի որ արձանագրված օրինակների ընդհանուր թան ա֊ 
կը շատ քիչ է հիմնավոր հետևություններ անելու համար։ 

Ինչպես հայտնի է, պդնձյա դրամները թողարկվում էին ներքին շուկայի 
պահանջները բավարարելոլ համար։ Մեր կարծիքով, Կիլիկյան պդնձյա դրամ-
ների առկայությունը պատմական Հայաստանի հյուսիս-արևելյան տարած-
քում պատահական չէ։ Կարելի է ենթադրել, որ վերջիններս ներմուծվել են 
Հայաստան արծաթ յա միավորների հետ և գրեթե հավասարազոր ընդունելի 
են եղել Հայաստանի շուկաներումг Անկասկած, մեր այդ դիտողությոմւը չի 
կարելի ընդունել իբրև վերջնական եզրակացություն։ Միայն նոր նյութերի 
բազմակողմանի ոլսումնասիրոլթյունը կարող է հաստատել կամ ժխտել մեր 
նախնական այս ենթադրությունը։ XIII դ. Կիլիկյան հայկական արծաթյա 
դրամները տասն յակ հազարավոր օրինակներով հեղեղում էին միջազգային 
շուկաները և, հավանաբար, Հայաստանը չէր կարող դուրս մնալ դրամաշրջա-
՛նառության այդ ոլորտից։ Մենք հեռու ենք այն մտքից, որ այստեղ տարած-
ված են եղել հիմնականում Կիլիկ;ան պղնձյա դրամներ։ Սակայն առկա նյութը 
ևս չի կարելի անտեսել։ 

Այսօրվա տվյալներով Հայաստանում և Անդրկովկասում շրջանառության 
մեջ եղած դրամները վերաբերում են Կիլիկիայի հայկ,՛սկան պետության հինգ 
թագավորների՝ Լևոն I , Հեթում I , Լևոն I I , Հեթում II . և Լևոն V։ Վեց դրամ-
ներից չորսը վերաբերում են Կիլիկյան թագավորով!յան առաջին չորս թա-
գավորների դրվագումներին (1198 թ. մինչև XIV դ. սկիզբ)։ ընդգրկելով Կի-
լիկիայի այն ժամանակահատվածը, երբ երկիրը գտնվում էր ծաղկման շրջա-
նում և մեծ համարում ուներ միջազգային առևտրական՝ կյանքում։ Իսկ Այաս-
Թավրիզ առևտրական ճանապարհը յուրատեսակ կապ էր Կիլիկիայի և Մեծ 
Հայաստանի միջև՝0։ 

ք՚ւշագրավ է Լևոն V պղնձյա դրամը՝ գտնված Անիում։ Ինչպես հայտնի 
է, Լևոն V-ը գահակալեց շուրջ ինը ամիս և, բնա '[անարար, նրա թողարկած 
դրամները համեմատաբար շատ չեն։ Չնայած դրամի հայտնաբերման տեղը 
ստույգ հայտնի է, սակայն մանրամասնություններին տեղյակ չենք։ Այս դրա-
մի հայտնաբերումը Անիում առաջին հայացքից անսպասելի է։ Մոնղոլական 
տիրապետության տարիներին առևտրական ճանապարհների ուղիները են-
թարկվեցին էական փոփոխությունների։ Մեծ նշանակություն ստացավ Թավ-
րիզ-էրզրում-Տրապիզոն-Այաս ճանապարհը, որը բացասապես անդրադարձավ 
Հայաստանի վրա11» Առևտրական ճանապարհների փոփոխումների հետևան-
քով ընկավ Անի֊էրզրում ուղղության նշանակությունը։ Իսկ XIII դ. վերջում 
Անին կորցրեց իր դերը իբրև միջազգային առևտրի հանգուցային կենտրոն*2։ 
Այնուամենայնիվ, Լևոն V ներկայացվող պղնձյա դրամը փոքրիկ վկայություն 
Լ փաստելոլ, որ մինչև XIV դ. 70—80-ական թթ, Կիլիկյան դրամները ներ-
մուծվել են Հայաստան։ Անկասկած, միայն նոր դրամագիտական նյութերի 

Я. А. М а н а н д я н , О торговле и городах Армении в связи с мировой тор-
говлей древних времен, Ереван, 1954, с. 287. 

I'1 Г. Г. М и к а е Л Я Н , նշվ. աշխ., էշ 3521 
Նույն տեղում։ 

հայտնաբերումը կբացահայտի Կիլիկյան ղբամնեբի տարածման ստույգ շըր-
շանակները՝ ըստ տիրակալների թողարկումների։ 

Կ ի լիկի այի դրամների ուսումնասիրությոձը՝ կապված Հայաստանի դրա֊ 
մաշրշանառության հարցերի հետ, ներկայացվում է առաջին անգամ։ Սակայն 
այն պրոբլեմ ափն հարց է և մշակման կարոտ, քանի որ ներկայիս նյութը 
հնարավորություն լի ընձեռող! անելու մեծ հետևություններ, Մյուս կողմից, 
պետք է հիշել այն իրողությունը, որ պատմական Հայաստանի տարածքում 
XII—XIV դդ. հնավայրերը ուսումնասիրված են ոչ լրիվ և միայն դրանց ման֊ 
րամասն քննությունը, նոր նյութերի հայտնաբերումը հնարավորություն կտա 
բաց ահ այտ ելու Կիլիկիայի հայկական պետության և Հայաստանի տնտեսա-
կան ու քաղաքական կապերը՝ դրամագիտական տվյա/ներով։ 

О Б Р А Щ Е Н И Е А Р М Я Н С К И Х К И Л И К И Й С К И Х М О Н Е Т 
В А Р М Е Н И И 

ГЕНРИХ САРКИСЯН, МАРГО КАРАПЕТЯН 

Р е з ю м е 

История монетного дела Киликийского армянского государства изу-
чена сравнительно многосторонне и глубоко. Однако до последнего 
времени факт обращения киликийских армянских монет в Армении пол-
ностью отрицался. 

На территории исторической Армении найдены шесть монет кото-
рые введены в научный оборот впервые. Монеты найдены в Ани, Ам-
берде, Мецаморе, Мегри и в селе Ш а х т а х т (Нахичеванская А С С Р ) , 
представляя чекан царей Левона I, Гетума I, Левона II, Гетума II и 
Левона V. 

Вопрос обращения киликийских армянских монет рассматривается 
впервые, однако, исходя из имеющегося материала, сделать выводы 
не представляется возможным. Лишь обнаружение новых материалов 
даст возможность наиболее полно представить экономические и полити-
ческие связи Киликийского армянского государства и" Армении по ну-
мизматическим данным. 




